Y Pwyllgor Plant, Pobl Ifanc ac Addysg
Ymgynghoriad ar Flaenoriaethau'r Chweched Senedd
Gorffennaf 2021

Er mwyn helpu i lywio ein gwaith cynllunio strategol a’n blaenraglen waith, rydym yn gofyn am eich barn chi, ar hyn o bryd, ynghylch beth ddylai fod yn brif flaenoriaethau inni yn y Chweched Senedd (2021-2026). Lle bo gorgyffwrdd rhwng cylchoedd gorchwyl pwyllgorau, byddwn yn sicrhau bod materion perthnasol yn cael eu rhannu â phwyllgorau eraill.
Rydym yn awyddus i ddechrau'r gwaith hwn cyn gynted â phosibl, i sicrhau yr ystyrir eih barn yn ein cynlluniau. Rydym yn gwybod bod pobl yn cymryd seibiant haeddiannol dros yr haf, ac mae llawer o sefydliadau addysg hefyd yn torri am wyliau, felly byddwn yn cynnal yr ymgynghoriad hwn tan dydd Gwener 17 Medi 2021 i sicrhau bod pawb yn cael cyfle i gyfrannu pan fyddant yn dychwelyd i'r gwaith. Dylid nodi ei bod yn bosibl na fydd modd ystyried ymatebion a ddaw i law ar ôl y dyddiad hwn. 
Un o’n prif flaenoriaethau yw sicrhau bod lleisiau plant a phobl ifanc yn cael eu clywed yn ein gwaith. I wneud hyn mewn ffordd ystyrlon, rydym yn gwybod bod angen teilwra’r dulliau ymgysylltu, a sicrhau eu bod yn ddulliau priodol. Yng ngoleuni hynny, nid yw'r ymgynghoriad hwn wedi'i anelu at blant a phobl ifanc. Yn hytrach, byddwn yn cynnal gweithgareddau gyda phlant a phobl ifanc yn yr hydref i'n helpu i ddeall eu blaenoriaethau nhw ar gyfer y Chweched Senedd. Byddwn yn rhannu canfyddiadau'r gwaith hwn gyda holl bwyllgorau'r Senedd. Os ydych chi – neu os yw eich plentyn – o dan 16 oed ac â diddordeb mewn bod yn rhan o'r gwaith yma, anfonwch e-bost atom SeneddPlant@senedd.cymru i roi gwybod i ni. Gallwch hefyd ddefnyddio'r cyfeiriad e-bost hwn i anfon eich syniadau atom o ran sut yr hoffech chi inni ymgysylltu â phlant a phobl ifanc – mae gennym lawer o syniadau ein hunain, ond mae gennym ddiddordeb hefyd yn eich syniadau chi!
Ceir gwybodaeth am ymgynghoriadau yn ein hysbysiad preifatrwydd a gofynnir ichi ddarllen yr hysbysiad yn ofalus cyn ichi gyflwyno ymateb. Gofynnir hefyd ichi ateb cwestiynau 6-8 ar ddiwedd y ffurflen hon inni allu prosesu eich ymateb yn gywir.
Mae gan y Senedd ddwy iaith swyddogol, sef Cymraeg a Saesneg. Yn unol â Chynllun Ieithoedd Swyddogol y Senedd, rydym yn gofyn ichi gyflwyno'ch ymateb yn y ddwy iaith os gallwch wneud hynny. Os na chaiff eich ymateb ei gyflwyno yn ddwyieithog, byddwn yn cyhoeddi yn yr iaith a gyflwynwyd, gan ddweud eu bod wedi dod i law yn yr iaith honno’n unig. Rydym yn disgwyl i sefydliadau eraill weithredu eu safonau neu eu cynlluniau eu hunain a chydymffurfio â’u rhwymedigaeth statudol.
Os oes gennych unrhyw gwestiynau am yr ymgynghoriad hwn, cysylltwch â thîm y Pwyllgor: SeneddPlant@senedd.cymru.

1. Enw:
	Hayden Llewellyn



2. Cyfeiriad e-bost:
	hayden.llewellyn@ewc.wales



3. Ym mha rinwedd yr ydych chi'n ymateb i'r ymgynghoriad hwn (dewiswch un ateb yn unig): 
	Unigolyn yn ymateb mewn rhinwedd bersonol (ewch yn syth i gwestiwn 4)
	☐

	Unigolyn yn ymateb mewn rôl broffesiynol (ewch yn syth i gwestiwn 4)
	☐

	Unigolyn yn ymateb ar ran sefydliad (atebwch gwestiwn 3.1)
	☒



3.1.  Os ydych chi'n unigolyn sy'n ymateb ar ran sefydliad, beth yw enw'r sefydliad rydych chi'n ei gynrychioli a theitl eich swydd: 
	Sefydliad: Cyngor y Gweithlu Addysg (CGA)
Teitl swydd: Prif Weithredwr




4. A hoffech chi gael eich ychwanegu at restr cysylltiadau'r Pwyllgor Plant, Pobl Ifanc ac Addysg er mwyn derbyn diweddariadau am ein gwaith? (Dewiswch un ateb yn unig.)
Sylwer y gallwch ddad-danysgrifio trwy e-bostio SeneddPlant@senedd.cymru
	Hoffwn 
	☒

	Na hoffwn
	☐





5. Beth yn eich barn chi yw'r prif flaenoriaethau neu'r materion y dylai'r Pwyllgor eu hystyried yn ystod y Chweched Senedd? Os oes modd, nodwch eich barn o ran sut y gallai'r Pwyllgor fynd i'r afael â hyn.
Gofynnir ichi ateb mewn perthynas â chymaint o'r themâu isod ag y gallwch. 
Cadwch eich ymateb yn ddim mwy na 2,000 o eiriau i gyd.
Trosolwg
	Mae Cyngor y Gweithlu Addysg (CGA) yn rheoleiddiwr annibynnol, a sefydlwyd gan Ddeddf Addysg (Cymru) 2014. Rydym yn gweithio gyda gweithwyr proffesiynol addysg, mewn rolau addysgu a chymorth, o’r cyfnod sylfaen i addysg bellach, gwaith ieuenctid a dysgu seiliedig ar waith.

O ystyried ein statws fel "cyngor gweithlu", mae'r materion rydym wedi'u nodi fel blaenoriaethau i'r Pwyllgor yn rhai sy'n ymwneud i raddau helaeth â'r gweithlu addysg. Fodd bynnag, rydym hefyd wedi amlygu rhai materion "system" ehangach sy'n effeithio ar y gweithlu ac y byddem hefyd yn gwahodd y Pwyllgor i'w hystyried.

Mewn perthynas â’r gweithlu, mae CGA, fel cyrff tebyg mewn gwledydd a phroffesiynau eraill, o’r farn y dylai Cymru geisio:

1. Sicrhau bod pob dysgwr a pherson ifanc yn cael addysg o ansawdd uchel
1. Recriwtio digon o weithwyr addysg proffesiynol o ansawdd uchel o ystod amrywiol o gefndiroedd sy'n cynrychioli dysgwyr, pobl ifanc a'r boblogaeth yng Nghymru
1. Sicrhau cyflog, telerau ac amodau priodol i bob ymarferydd addysg
1. Sicrhau dysgu, cymorth a datblygiad proffesiynol o ansawdd uchel i bob ymarferydd addysg drwy gydol eu gyrfaoedd
1. Ceisio cadw ymarferwyr addysg o ansawdd uchel yn y proffesiwn
1. Cynnal ymrwymiad i'r Gymraeg a diwylliant Cymru

Mae CGA yn rhoi pwyslais mawr ar ddatblygu polisi sy'n seiliedig ar dystiolaeth ac felly mae'r materion rydym yn gwahodd y Pwyllgor i'w hystyried yn seiliedig ar ein ffynonellau data cenedlaethol ein hunain a'n gwaith agos gydag ymarferwyr addysg (ein cofrestreion), cyflogwyr a rhanddeiliaid. Yn hyn o beth, hoffem sôn yn benodol am y canlynol:

· Y Gofrestr Ymarferwyr Addysg yng Nghymru yw’r gofrestr gyhoeddus fwyaf ar gyfer unrhyw broffesiwn yng Nghymru a’r ehangaf o’i math yn y byd, gyda bron 80,000 o ymarferwyr wedi’u cofrestru ar draws saith gwahanol grŵp yn y proffesiwn addysg. Dyma'r ffynhonnell fwyaf cynhwysfawr o wybodaeth am y gweithlu addysg yng Nghymru, ac mae data ar gael ar gyfer nodweddion megis oedran, rhyw, ethnigrwydd, cymwysterau,  pynciau a'r iaith Gymraeg
· Bydd CGA yn cyhoeddi canlyniadau ail arolwg cenedlaethol gweithlu addysg Cymru ym mis Hydref 2021. Bydd hyn yn darparu gwybodaeth newydd a gwerthfawr am farn y gweithlu am faterion fel llwyth gwaith, lles, dysgu proffesiynol, effaith COVID-19 a gweithredu’r Cwricwlwm newydd




Thema 1: Addysg oedran ysgol
	O ran materion ehangach, byddem yn gwahodd y Pwyllgor i ystyried y canlynol:

· Gweithredu'r Cwricwlwm newydd a’r Ddeddf Anghenion Dysgu Ychwanegol a’r Tribiwnlys Addysg (Cymru) newydd
· Effaith COVID-19 ar ddarpariaeth addysg, ymarferwyr a dysgwyr a sicrhau bod y system addysg yn codi’n gryfach o'r pandemig drwy ddysgu gwersi yn sgil y profiad. Dylai hyn gynnwys craffu a yw'r arian a fuddsoddwyd gan y llywodraeth at ddibenion adfer wedi'i wario'n dda ac wedi cael effaith
· Sicrhau bod gennym system addysg sy'n bodloni'r cynlluniau uchelgeisiol a nodwyd ar gyfer 2050 mewn perthynas â'r Gymraeg. Yn hyn o beth, gallai fod yn berthnasol i'r Pwyllgor edrych eto ar Strategaeth 2050 a gweld hefyd a yw'r arian a fuddsoddwyd hyd yma wedi cael effaith
· Y llu o fentrau gan Lywodraeth Cymru yn ystod y blynyddoedd diwethaf a'r effaith ddilynol ar benaethiaid ac ymarferwyr o ran llwyth gwaith. Yn yr un modd, y lefelau uchel a chynyddol o atebolrwydd sy'n bodoli ar gyfer penaethiaid ac ymarferwyr
· Priod gyfrifoldebau consortia addysg rhanbarthol ac awdurdodau lleol a'r gydberthynas rhyngddynt. Mae'n bwysig bod y cynnig sydd ar gael i wella ysgolion ar draws Cymru gyfan o ansawdd uchel a chyson 

Yn fwy penodol, mewn perthynas â'r gweithlu:

1. Archwilio'r lefelau uchel o lwyth gwaith a biwrocratiaeth y mae ymarferwyr addysg yn tynnu sylw atynt yn gyson. Mae arolygon cenedlaethol CGA o’r gweithlu addysg yn darparu sylfaen dystiolaeth gadarn yn hyn o beth
1. Archwilio model cynaliadwy ar gyfer darpariaeth gyflenwi yng Nghymru. Rhaid i hyn gynnwys staff cymorth dysgu sy'n darparu gwasanaethau cyflenwi yn ogystal ag athrawon gan fod Cofrestr CGA yn dangos bod mwy o staff cymorth dysgu yn gweithio ar sail gyflenwi nag athrawon ysgol
1. Sicrhau bod ymarferwyr addysg yn cael cymorth priodol ar gyfer eu hiechyd a'u lles
1. Cydnabyddiaeth o nifer a phwysigrwydd staff cymorth dysgu i ddarpariaeth addysg yng Nghymru. Mae Cofrestr CGA yn dangos bod nifer uwch o staff cymorth dysgu ysgol nag sydd o athrawon ysgol yng Nghymru a bod y nifer yn parhau i gynyddu o flwyddyn i flwyddyn. Fodd bynnag, gwelwn nifer o anghysonderau i'r grŵp hwn o ymarferwyr o gymharu â'u cydweithwyr athrawon ysgol a staff cymorth mewn proffesiynau eraill fel gofal cymdeithasol, er enghraifft dim cymwysterau achrededig gofynnol i ymarfer, dysgu proffesiynol anghyson yn y swydd ac anghydraddoldeb yn y modd y cânt eu defnyddio o'u cymharu â'u gradd 
1. Adolygu darpariaeth dysgu proffesiynol ar gyfer ymarferwyr yng Nghymru (pob grŵp cofrestredig, nid athrawon ysgol yn unig) i sicrhau ei bod yn ddarpariaeth gyson, gydlynol a gyrfaol. Gallai hyn gynnwys adolygiad o'r arian a wariwyd hyd yma a'i effaith

Yn olaf, byddai CGA hefyd yn gwahodd y Pwyllgor i ystyried rhai materion sy'n benodol i'w gylch gwaith ei hun fel corff rheoleiddio proffesiynol, annibynnol:

· Mae nifer fach o ymarferwyr addysg yng Nghymru nad yw'n ofynnol yn ôl deddfwriaeth iddynt gofrestru gyda CGA, sydd yn ei dro yn cynrychioli risg diogelu sylweddol i ddysgwyr a phobl ifanc. Mae achos pennaeth ysgol annibynnol yng Ngogledd Cymru yn 2018-19 a gafodd gryn sylw yn arbennig o berthnasol, ynghyd â’r adolygiad dilynol gan Gomisiynydd Plant Cymru a’r Ymchwiliad Annibynnol i Gam-drin Plant yn Rhywiol (IICSA). Ymhlith y bylchau presennol mae staff mewn ysgolion / colegau annibynnol, rhai staff mewn gwaith ieuenctid, dysgu oedolion a gofal plant / chwarae / y blynyddoedd cynnar. Mae'n werth nodi hefyd nad oes angen i ymarferwyr mewn addysg uwch gofrestru gyda CGA
· Er gwaethaf cytundeb y Cabinet yn 2015, ni roddodd y weinyddiaeth ddilynol gynlluniau ar waith i gryfhau'r proffesiynau addysg yng Nghymru drwy drosglwyddo perchnogaeth o'r safonau proffesiynol i CGA fel eu corff rheoleiddio. Mae perchnogaeth barhaus o’r safonau proffesiynol (y mae CGA yn rheoleiddio yn eu herbyn fel corff annibynnol, ond nid yw'n berchen arnynt) yn parhau'n afreolaidd iawn o'i gymharu â'r proffesiwn addysg mewn gwledydd eraill ac o'i gymharu â phroffesiynau eraill 
· Nifer fach o faterion llywodraethu y mae Llywodraeth Cymru wedi dewis cadw perchnogaeth ohonynt, er gwaethaf y ffaith bod CGA yn annibynnol ar y llywodraeth ac yn cael ei gyllido drwy ffioedd cofrestru ymarferwyr, er enghraifft penodi aelodau bwrdd a feto dros gyhoeddi cyngor



Thema 2: Addysg bellach ac addysg uwch
	Mae nifer o'r materion a nodir o dan thema 1 hefyd yn berthnasol mewn perthynas ag addysg bellach am fod darlithwyr AB, staff cymorth dysgu AB ac ymarferwyr dysgu seiliedig ar waith hefyd yn cofrestru gyda CGA. Yn ogystal â'r rhain, hoffem i'r Pwyllgor hefyd ystyried y canlynol:

· Hynt y Bil Addysg Drydyddol ac Ymchwil (Cymru) drwy'r Senedd, gan gynnwys ystyried pryderon a godwyd gan y sectorau AB ac AU
· Goblygiadau Brexit ar y sector AB a’r sector dysgu seiliedig ar waith
· Yr angen i barhau i fuddsoddi mewn dysgu, addysgu ac ymchwil yn ein colegau a'n prifysgolion i'w helpu i wneud y mwyaf o'u cyfraniad i'r economi leol a bywyd cenedlaethol a datblygu ymhellach fel canolfannau rhagoriaeth ryngwladol
· Mae tarfu ar raglenni cyfnewid dysgu rhyngwladol wedi bod yn ddifrifol oherwydd COVID-19 a'r penderfyniad i adael Cynllun Erasmus+ yr UE. Byddem yn gwahodd y Pwyllgor i fonitro llwyddiant cynlluniau Llywodraeth y DU a Llywodraeth Cymru sy’n dod yn eu lle yn y blynyddoedd i ddod

O dan thema 1, rydym yn sôn yn benodol am staff cymorth dysgu ysgol. Yn yr un modd, hoffem dynnu sylw'r Pwyllgor hefyd at y ffaith nad oes gan ymarferwyr mewn AB a dysgu seiliedig ar waith nifer o nodweddion sydd ar waith ar gyfer athrawon ysgol ac sy'n arferol mewn gwledydd a phroffesiynau eraill, er enghraifft cymwysterau achrededig gofynnol ar gyfer cofrestru, fframwaith cenedlaethol gyrfa gynnar, dysgu proffesiynol parhaus a ddatblygir ac a gyllidir yn genedlaethol, perchnogaeth o’u safonau proffesiynol eu hunain drwy eu corff rheoleiddio proffesiynol. Byddem yn gwahodd y Pwyllgor i ystyried yr anghysonderau hyn.





Thema 3: Iechyd a lles, gan gynnwys gofal cymdeithasol (i’r graddau y maent yn ymwneud â phlant a phobl ifanc) 
	Fel y nodwyd uchod, rydym wedi canolbwyntio i raddau helaeth ar faterion yn ymwneud â'r gweithlu, ond byddem serch hynny’n gwahodd y Pwyllgor i roi ystyriaeth briodol i sut y gellir cefnogi ysgolion, colegau, darparwyr dysgu seiliedig ar waith a darparwyr gwaith ieuenctid i'w helpu i ymateb i'r heriau emosiynol,  iechyd meddwl a lles y mae llawer o ddysgwyr a phobl ifanc yn eu hwynebu. Mae'r rhain wedi cynyddu yn ystod y pandemig.




Thema 4: Plant a phobl ifanc
	Yn ogystal â'r materion a drafodir uchod, byddem yn gwahodd y Pwyllgor i ystyried y canlynol:

· Sicrhau bod Strategaeth Gwaith Ieuenctid Cymru yn cael ei gweithredu'n llawn a bod yr argymhellion yn y ddogfen "Mae’n bryd cyflawni dros bobl ifanc yng Nghymru: Sicrhau model cyflawni cynaliadwy ar gyfer gwasanaethau gwaith ieuenctid yng Nghymru" yn cael eu gweithredu
· Bod Llywodraeth Cymru yn cryfhau’r Fframwaith Ymgysylltu a Datblygu Ieuenctid yng Nghymru






SUT Y DEFNYDDIR EICH GWYBODAETH
Er mwyn inni allu prosesu eich gwybodaeth yn unol â’n hysbysiad preifatrwydd, gofynnir ichi ateb y cwestiynau isod. Ni fyddwn yn gallu prosesu eich ymateb os na chaiff y cwestiynau hyn eu hateb.
6. Rydym wedi nodi ein bwriad i ymgysylltu’n ystyrlon â phlant a phobl ifanc, a hynny mewn ffyrdd priodol wedi’u teilwra, yn yr hydref. Fodd bynnag, os ydych chi’n ymateb i’r ffurflen hon ac yn iau na 13 oed, ni fyddwn ond yn gallu derbyn eich ymateb os yw eich rhiant neu warcheidwad wedi cadarnhau eich bod yn cael cyfrannu. Gallent wneud hynny drwy anfon neges e-bost at SeneddPlant@senedd.cymru. 
[bookmark: _Hlk77948747]Ydych chi’n iau na 13 oed?
	Rwy’n iau na 13 oed
	☐

	Rwy’n 13 oed neu’n hŷn
	☒



7. Dewiswch un o’r opsiynau canlynol i gadarnhau a fyddai’n well gennych i’ch enw beidio â chael ei gyhoeddi gyda’ch tystiolaeth.
Ni fyddwn yn cyhoeddi enw pobl o dan 18 oed. 
	Rwy’n 18 oed neu’n hŷn ac rwy’n fodlon ichi gyhoeddi fy enw gyda fy nhystiolaeth
	☒

	Rwy’n 18 oed neu’n hŷn a byddai’n well gennyf ichi beidio â chyhoeddi fy enw gyda fy nhystiolaeth.
	☐

	Rwy’n iau na 18 oed.
	☐



8. Dewiswch un o’r opsiynau canlynol i gadarnhau a ydych chi wedi cael cytundeb gan unrhyw drydydd parti y cyfeirir ato yn eich tystiolaeth y cewch chi rannu gwybodaeth y gellid ei ddefnyddio i’w hadnabod, a’u bod yn deall y gellir ei gyhoeddi.
	Rwy’n cadarnhau bod unrhyw drydydd parti y cyfeirir ato yn fy nhystiolaeth wedi cytuno y caf i rannu gwybodaeth y gellid ei ddefnyddio i’w hadnabod, a’u bod yn deall y gellir ei gyhoeddi
	☐

	Nid oes gennyf gytundeb gan un neu ragor o’r trydydd partïon y cyfeiriaf atynt yn fy nhystiolaeth.
	☐

	Nid wyf wedi cyfeirio at drydydd parti yn fy nhystiolaeth.
	☒

